
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


মোহ পঞ্চক।



(২)


জালে পড়া পাখী আছি পাখা ছড়িয়ে,—
কাঁটা-গাঁথা আটা-মাখা পাশ;
দাঁড়িয়ে দূরে দেখছি শিকারী?

যেতে হুকুম দিচ্চ, বাঁধন্ পায়ে জড়িয়ে?
এ যে বেজায় নিঠুর পরিহাস!
উড়্তে নারি, কচ্চি স্বীকার-ই।

টোপ্ গিলেছি লোভে পড়ে, উগ্রে ফেলা দায়।
দিঠির জোড়া বঁড়্শি বিধেছে।
মজা তোমার মাছের বেপারি।

হেচ্কা টানে মাছ-খেলালে কণ্ঠা ছিঁড়ে যায়,—
বোঝেনা, যে খেলায় মেতেছে।
এই দুনিয়ার এম্নি বেভার-ই!


(৩)

প্রাণের দখল্ চাইনে, কেবল মুষ্টি ভিখারী,—
তবু কেন দোরে ফেলে যাও?
প্রেম-নিধি থাকুক্ ভাঁড়ারে।

চাইনে প্রোমের জমিদারী; গরিব বেচারি—
খুসী হব, যদি মোরে দাও
দুটি দানা আঁচল্ ঝাড়াবে।



৮৭

